
Sa dilicada de Baraci

Una diri nci fiat in su monti de Baraci una fémina ca bandat donnia mengianu chitzi a ascurtai
sa missa in una cresiedda non meda atesu de sa bidda de Birora (custa citadi iat a depi essi
cussa de Baraci, ma su Spanu e is contus de sa genti ddas ponit in logus diferentis s’una

de s’atera).

Custa femina depiat torrai a Baraci innantis de stampai luxi, poita deghind su soli dd’iat a
essi bocida. Una diri candu issa fiat torrendu a domu, su soli fiat bessiu e sa fémina si fiat

morta.
Sa gruta de is malus

Una diri biviant me is padentis de su Sarcidanu bandidus meda e custus passant inni sa

vida issoru, sémpiri cuaus po non si fai biri de sa giustitzia.

Una diri fiat andau inni a pasci unu tallu ca fiat destinau a Santu Srebestianu. Is bandidus
iant mortu su pastori e iant furau su tallu, e, una noti fiant andaus a fai festa, a papai e a

bufai me in sa gruta de is malus.

Is bandidus iant acabau de arrustiri cussu bestiamini santu, candu de pitzus de sa gruta iant

inténdiu una boxi ca arribat de s’inferru e fadiat a timi e iat nau:
- Nci calu?

Po tres bortas cussa boxi iat arripitiu cussus fueddus e a s’acabu is bandidus arroscius iant

nau:

- E calanci, mancai nci calint totus is dimonius!



E intzandus nci fiat arruta s’intrada de sa gruta apitzus de is bandidus e ddus iat mortus
totus fora che a unu strechendi-ddus. Cussu ca si fiat sarvau non fiat stétiu strecau casi ca

no iat pigau parti a su prangiu.
Su béciu de Nurri

Innui s’agatat oi sa cresiedda de Santa Maria, nci fiat una domu innui nci biviat un’omini ca
non si sciat de innui fessit arribau. Issu fiat arricu meda e totus ddu timiant casi ca non

chistionat cun nemus e teniat cun issu unu piciocheddu ca ddi comporat sa cosa de papai.

Fiat bistiu de nieddu e teniat unu barretu nieddu e sa braba longa-longa e bianca, e is ogus

ca fadiant a timi.

Su piciocheddu contat ca nemus dd’at biu mai arriendu, e de lomingiu ddu tzerriant joitzedda

(dimoniu).

Ma una diri dd’iant agatau mortu acanta de s’eca de sa domu cun unu gorteddu strintu me
is manus, e in cussa diri sa bidda fiat sunfrendu meda po su colera. Giustu-giustu a su mesi
(candu fiat passau unu mesi de sa morti de s’0mini), passendi acanta de sa domixedda de
s’0mini, iant agatau unu porcaxu mortu sciorbeddau casi ca fiat bessiu joitzedda (su
dimoniu).

Intzandus su predi, cun is féminas e is dminis prus coragiosus, funt andaus a benediri su
logu scomunigau e un’0mini arricu meda nci at fatu bolai sa domixe-dda de dinai suu, e inni
nci at fatu fraigai una cresiedda. Ma in unu aposentu ant agatau unu braxeri allutu e in su

muru pintau cun su craboni su dimoniu.

Donnia annu si fait sa professoni a sa cresiedda ma nemus abarrat a crocai inni, poita ca

sa genti timit ca bessat joitzedda.



